
22, సెప్టెంబర్ 2026, మంగళవారం భారత్ సమాచార్

MGM ఆసుపత్రిలో రోగుల ప్రాణాలకు రక్షణ లేదా?: సత్యవతి రాథోడ్

భారత్ సమాచార్, మహబూబాబాద్ జిల్లా: వరంగల్

ఎంజీఎం ఆసుపత్రిలో రోగుల భద్రతపై మాజీ మంత్రి,

బీఆర్ఎస్ పార్టీ  జనరల్ సెక్రటరీ సత్యవతి రాథోడ్ ఆందోళన

వ్యక్తం  చేశారు. ఆసుపత్రిలోని ఆరోగ్యశ్రీ వార్డు లో పైకప్పు

పెచ్చులు ఊడిపడి రోగులు, వారి సహాయకులు గాయపడిన

ఘటన ప్రభుత్వ ఆసుపత్రుల నిర్వహణపై ఆందోళన

కలిగిస్తోందని ఆమె అన్నారు. తాజా ఘటనలో రోగులు,

ఆసుపత్రి సిబ్బం ది సహా పలువురికి గాయాలైనట్లు  వార్తా

కథనాలు వెల్లడించాయి.

ప్రశ్నిస్తే  పోలీసులతో దాడులు చేయిస్తా రా?

రోగులకు భరోసా కల్పించాల్సిన ఆసుపత్రిలోనే పైకప్పులు

కూలుతుంటే ప్రజా పాలన ఎక్కడుందని సత్యవతి రాథోడ్
ప్రశ్నించారు. ఘటనపై బాధితులను పరామర్శించి, ఆసుపత్రి

పరిస్థి తులను పరిశీలించేందుకు వెళ్లిన మాజీ ఎమ్మెల్యే
దాస్యం వినయ్ భాస్కర్‌ను పోలీసులు అడ్డు కుని దౌర్జన్యంగా

వ్యవహరించడాన్ని తీవ్రంగా ఖండిస్తున్నామని తెలిపారు.

ఈ ఘటనలో గాయపడిన వినయ్ భాస్కర్‌ను ఫోన్‌లో
పరామర్శించినట్లు  ఆమె పేర్కొన్నారు. ప్రజల సమస్యలను,

ప్రభుత్వ వైఫల్యాలను ప్రశ్నించడం ప్రజాప్రతినిధుల బాధ్యత

అని, ఆ బాధ్యతను నిర్వర్తిం చేందుకు ఆసుపత్రికి వెళ్లిన మాజీ

ఎమ్మెల్యేపై పోలీసులు అత్యుత్సాహం ప్రదర్శించడం

సరికాదని అన్నారు.

ఆసుపత్రి భద్రతపై సమగ్ర తనిఖీలు చేయాలి

ప్రభుత్వ ఆసుపత్రిలో పైకప్పు పెచ్చులు ఊడిపడి ప్రజలు

గాయపడితే పట్టిం చుకోకుండా, దానిని ప్రశ్నించేందుకు

వెళ్లిన నాయకుడిపై పోలీసుల చర్యలకు పాల్పడటం

ఏమిటని సత్యవతి రాథోడ్ ప్రశ్నించారు. ప్రజా సమస్యలను

పరిష్కరించాల్సిన ప్రభుత్వం ప్రశ్నించే గొంతులను

అణచివేయడంపై దృష్టి పెట్టడం సరికాదని విమర్శించారు.

ఎంజీఎం ఆసుపత్రి భవనాల భద్రతపై సమగ్ర తనిఖీలు
నిర్వహించి, రోగుల ప్రాణాలకు ఎలాంటి ముప్పు లేకుండా

తక్షణ చర్యలు చేపట్టాలని ఆమె డిమాండ్ చేశారు. ఆసుపత్రి

పాత భవనాల పరిస్థి తిపై అధికారులు కూడా దృష్టి

సారించాలని కోరారు. ఆసుపత్రి భవనాల భద్రత,

నిర్వహణపై అధికారులు ప్రత్యేక చర్యలు తీసుకోవాలని రాష్ట్ర

ఆరోగ్యశాఖ కార్యదర్శి కూడా ఆదేశించినట్లు  తాజా

సమాచారం ఉంది.



పోలీసుల వ్యవహారంపై విచారణకు డిమాండ్

మాజీ ఎమ్మెల్యే దాస్యం వినయ్ భాస్కర్‌పై జరిగిన పోలీసుల

వ్యవహారంపై సమగ్ర విచారణ జరిపి, తప్పు చేసిన పోలీసు

సిబ్బం దిపై చట్టపరమైన చర్యలు తీసుకోవాలని సత్యవతి

రాథోడ్ కోరారు.

ప్రజల ప్రాణాలకు భద్రత కల్పించాల్సిన ప్రభుత్వం ప్రశ్నించే

వారిపై ప్రతాపం చూపించడం ప్రజా పాలన కాదని ఆమె
అన్నారు. కాంగ్రెస్ ప్రభుత్వం ఇకనైనా ఎంజీఎం ఆసుపత్రి

దుస్థి తిపై దృష్టి సారించి, ప్రజల ప్రాణాలతో చెలగాటం

ఆపాలని, ప్రశ్నించే గొంతులను అణచివేయాలనే

ప్రయత్నాలను మానుకోవాలని సత్యవతి రాథోడ్
పేర్కొన్నారు.

